
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ
1. Ընթացիկ իրավիճակը և իրավական ակտի ընդունման անհրաժեշտությունը
«Էկոպարեկային ծառայության մասին» օրենքի (այսուհետ՝ Օրենք) 3-րդ հոդվածի 1-ին մասի 3-րդ կետի համաձայն՝ անտառներում և բնության հատուկ պահպանվող տարածքներում հրդեհային անվտանգության նկատմամբ հսկողության իրականացումը էկոպարեկային ծառայության խնդիրն է։
Օրենքի 23-րդ հոդվածի 7-րդ մասի 3-րդ կետի և 32-րդ հոդվածի 4-րդ մասի 2-րդ կետի համաձայն՝ էկոպարեկային ծառայողները համապատասխան դեպքերում պարտավոր են ցուցաբերել առաջին բժշկական օգնություն տուժած անձանց։
 «Բնապահպանական ծրագրերի իրականացման գրասենյակ» պետական հիմնարկի և Վայրի բնության համաշխարհային հիմնադրամի հայաստանյան մասնաճյուղի միջև կնքված «Սևանա լճի ավազանում հողային ռեսուրսների և արժեքավոր էկոհամակարգերի պահպանում և կայուն կառավարում՝ ուղղված բազմակի օգուտների» դրամաշնորհային ծրագրի շրջանակներում «Բնապահպանական ծրագրերի իրականացման գրասենյակ» պետական հիմնարկն իր պատրաստակամությունն է հայտնել էկոպարեկային ծառայությանը նվիրաբերել 132-ական «Առաջին օգնության բժշկական դեղատուփ/ արյունադադարեցնող ժգուտ», «Վթարային կանգառի նշան» և «Կրակմարիչ ԿՓ-25 (ОП-25)» ապրանքները։
Տեխնիկական վերազինումը հնարավորություն կտա էկոպարեկային ծառայությանը Օրենքով սահմանված գործառույթներն իրականացնել պատշաճ։

1. [bookmark: _Hlk161754344]Առաջարկվող կարգավորման բնույթը
[bookmark: _Hlk161753349]Նախագծով առաջարկվում է որպես նվիրատվություն ընդունել «Բնապահպանական ծրագրերի իրականացման գրասենյակ» պետական հիմնարկի և Վայրի բնության համաշխարհային հիմնադրամի հայաստանյան մասնաճյուղի միջև կնքված «Սևանա լճի ավազանում հողային ռեսուրսների և արժեքավոր էկոհամակարգերի պահպանում և կայուն կառավարում՝ ուղղված բազմակի օգուտների» դրամաշնորհային ծրագրի շրջանակներում տրամադրվող գույքը և ամրացնել էկոպարեկային ծառայությանը։

1. [bookmark: _Hlk161754295]Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունմամբ Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջանում։ 


1. Նախագծի մշակման գործընթացում ներգրավված ինստիտուտները
	Նախագիծը մշակվել է Հայաստանի Հանրապետության շրջակա միջավայրի նախարարության էկոպարեկային ծառայության կողմից:

1. Ակնկալվող արդյունքը
Նախագծի ընդունմամբ «Բնապահպանական ծրագրերի իրականացման գրասենյակ» պետական հիմնարկի կողմից նվիրաբերվելիք գույքը կամրացվի էկոպարեկային ծառայությանը՝ Օրենքով սահմանված գործառույթներն իրականացնելու նպատակով։
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack]Նախագիծը բխում է ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածով հաստատված ծրագրի շրջակա միջավայրի նախարարություն բաժնի 3-րդ նպատակի 7-րդ կետից (Հայաստանի Հանրապետության շրջակա միջավայրի պահպանության (էկոպարեկային) ծառայության մասին օրենքի նախագիծը Կառավարության հավանությանն արժանանալու վերաբերյալ Կառավարության որոշման ընդունում)։ Օրենքի ընդունմամբ էկոպարեկային ծառայությանը վերապահվել են անտառներում և բնության հատուկ պահպանվող տարածքներում հրդեհային անվտանգության նկատմամբ հսկողության իրականացման լիազորություններ, էկոպարեկային ծառայողների վրա դրվել են առաջին բժշկական օգնության ցուցաբերման պարտավորություններ տուժած անձանց։ Նախագծի ընդունման արդյունքում նվիրաբերվելիք գույքի օգտագործումը կապահովի էկոպարեկային ծառայության կողմից Օրենքով սահմանված գործառույթների պատշաճ իրականացումը։
